
Donostia, 2017ko urriaren 20a

IDAZKARITZA NAGUSIARI

ALTZAKO KIROLDEGIAREN INGURUKO BARATZEEN EREMUKO AMIANTOARI BURUZKO KONTROL

MOZIOA

Irabazi  Donostia  udal  taldeko  zinegotzi  Loïc  Alejandrok,  Udalbatzaren  Araudi  Organikoaren  98.

artikuluan oinarrituta, KONTROL MOZIO hau aurkezten du. Mozioa hil  honetako LURRALDEAREN

GARAPEN ETA PLANIFIKAZIO BATZORDEAN amiantoa  aurkitu  den Altzako kiroldegiaren inguruko

baratzeen eremuko lursailei buruz egindako interpelazioaren ondorio da.

JUSTIFIKAZIOA

Udal Gobernuak zenbait hilabete daramatza Altzako kiroldegiaren inguruko lursail guztiak aztertzen,

orubetik hurbil dauden ibarretako amiantoagatiko kutsaduraren mapa bat egiteko; orube horretan

Boost  Fibrocementos  Toschi-Iberica  lantegia  egon  zen  hamarkada  askotan,  eta  han  eraiki  zen

Altzako kiroldegia eta eraikiko dira etorkizunean kirol instalazioak. 

Martxoko Udalbatzak ahoz batez onartu zuen ekimen bat, Gobernuari eskatuz Altzako kiroldegiari

eta amiantoz kutsatutako lurzoruei buruzko batzorde ez iraunkorrari eman ziezaiotela gai horretan

egiten ari diren eta egingo diren esku hartzeei buruz dagoen informazio guztia, bai eta gai horri

buruzko azterlan eta txosten guztiak ere.

Hirigintzako zinegotzi Enrique Ramos eta Obra eta Proiektuetako zuzendaria Altzako amiantoaren

jarraipena egiteko batzorde horretan elkartu ziren joan den irailaren amaieran, eta baieztatu zuten

amiantoa dagoela 2. itemean (fibrozementu lantegiaren biltegia izandakoa) egindako 18 laginetatik

2tan,  eta  3.  itemean  (Oleta  ikastetxearen  atzealdeko  aparkalekuaren  eremua)  egindako  25

laginetatik 7tan. Azken horiei dagokienez, amianto maila handiena eman duten tokiak baratzeen

eremuan daude.

Erregistro horien ondorioz,  segurtasun hesia baratze eremu bateraino hedatu behar  izan da:  3.

lursailaren ekialdera; aurrez erabilgarria zen eremu hori. Eremu horien erabiltzaileek aitortu dute ez

zaiela  eman egoera horren berri,  eta ez  dituztela  ohartarazi  orain  arte eremu hori  –emandako

datuen arabera, orain amiantoz kutsatuta dagoena– erabili izanagatik dituzten arriskuez eta hartu

beharreko prebentzio neurriez.

Egora hori ikusirik, Irabazi Donostia udal taldeak hil honetako Batzordera gai hori eramatea erabaki

zuen, eta planteatu zuen horrelako arazo garrantzitsu baten aurrean beharrezkoa dela herritarrei

helarazten zaien informazioa hobetzea.

Badakigu lan-ingurunean amiantoarekiko esposizioan egoteak hainbat gaixotasun eragin ditzakeela

(asbestosia; pleurako eta perikardioko gaixotasun fibrosatzaileak, arnas edo bihotz murrizketarekin

batera  gertatzen direnak;  bronkioetako  eta  biriketako  neoplasia  gaiztoa;  pleurako  mesotelioma,

mesotelioma peritoneala eta beste leku batzuetako mesotelioma), eta amiantoarekiko esposizioak

eragindako gaixotasun horien latentzia aldia oso luzea dela: 40 urtekoa ere izan daiteke, esposizioa

gertatu den unetik aurrera. Hala ere, lanean amiantoarekiko esposiziorik izan ez duten biztanleen

kasuak  ere  deskribatu  dira:  amiantoa  eraldatzen  zen  lantokietatik  edota  amianto  meatzeetatik

hurbil bizi ziren pertsonak, edota zuntz mineral horiekiko ukipena zuten profesionalekin bizi zirenak.

Informazio  hori  jasotzen da  Eusko  Jaurlaritzak  2017ko  ekainean Altzako amiantoarekin  lotutako

arrazoiengatik  heriotza-tasa  mugatzeko  egindako  txostenean,  eta  gogorarazten  du  ezinbestekoa

dela  esposizioan  egon  den  biztanleriaren  zaintza  jarraitua  egitea,  mesoteliomaren,  biriketako

minbiziaren eta asbestosiaren latentzia aldiak luzeak direlako.

Batzordean,  Gobernuak  adierazi  zuen  informazio  zabala  eman  zitzaiela  auzokoei,  eta

dokumentazioa emateaz gain, bilerak egin zirela haiekin. Baina badirudi batzuek ez zuteka horren

berri. Izan ere, egun batez beren baratzeetarako sarbidea eragozten zuen hesi bat aurkitu zuten

baratzeetako  erabiltzaile  batzuek,  eta,  dirudienez,  ez  zekiten  baratzeen  eremuko  lagin  batzuek

positibo eman zutenik.

Gaur  egun,  baratze  horien  erabiltzaileek  amiantoarekiko  esposizio  handiagoa  dute  potentzialki,

gainerako  auzotarrek  baino,  lurzoruan  egon  baitaiteke  amiantoa.  Eta  laginen  emaitzetatik

ondoriozta  daiteke  esposizio  potentzial  hori  agian  oso  epe  luzean  gertatu  dela.  Horregatik,

garrantzitsua iruditzen zaigu ziurtatzea baratzeetako erabiltzaileek badakitela zer ari den gertatzen,

eta beharrezko neurriak hartzea pertsona horien osasuna zaintzeko.

Hori dela eta, KONTROL MOZIO hau aurkezten dugu:

KONTROL MOZIOA

1. Donostiako  Udalbatzak  eskatzen  dio  Udal  Gobernuari  hurrengo  hesiak  jartzen  direnean

emateko  egoerari  buruzko  informazioa  eta  jakinarazteko  zer  jarduketa  aurreikusi  diren

eremu horretarako lekuan bertan, informazio taulak jarriz edo beste metodo egoki baten

bidez.

2. Donostiako  Udalbatzak  eskatzen  dio  Udal  Gobernuari  egiteko  eraginpeko  baratzeen

erabiltzaileen errolda bat, haiekin harremanetan jartzeko, egoeraren berri emateko eta, hala

nahi  badute,  potentzialki  amiantoarekiko  ukipenean  egon  diren  pertsonen  osasuna

zaintzeko prebentzio programa batean sartzeko.

Sin.: Loïc Alejandro,
Irabazi Donostia taldeko zinegotzia.


